HOOFSTUKOPSOMMINGS
HOOFSTUK 1: DIE VERBRUIKER
Waar kry huishoudings hulle inkomste vandaan?

Huishoudings ontvang hul inkomste uit verskeie bronne, byvoorbeeld salarisse en lone, maatskaplike toelaes wat deur die regering betaal word, pensioene, wins uit die besigheid indien hulle hul eie besighede besit, rente uit beleggings, betalings vir huur of betalings deur die Werkloosheidsversekeringsfonds. 
Hoe bestee huishoudings hulle geld? 

Die hoeveelheid geld wat 'n huishouding beskikbaar het om uit te gee sal gewoonlik bepaal hoe die geld bestee word. 'n Persoon se besteebare inkomste is die bedrag geld wat hy of sy beskikbaar het om uit te gee op uitgawes soos kruideniersware en klere nadat al die aftrekkings afgetrek is van die bedrag geld wat verdien is. Statistieke Suid-Afrika maak van inligting gebruik wat gedurende die sensus verkry is sowel as gereelde meningspeilings oor inkomste en uitgawes om vas te stel hoe Suid-Afrikaanse gesinne of huishoudings hul geld bestee volgens kriteria soos woongebied, geslag, bevolkingsgroep en inkomstevlak.
Begroting

'n Begroting is 'n waardevolle instrument wat verbruikers kan help om seker te maak dat hulle die geld wat beskikbaar is op 'n verantwoordelike manier bestee en van die geld eenkant hou vir luukshede, vakansies of onverwagte uitgawes. Om die beginsels van die opstel van 'n begroting toe te pas en om seker te maak dat almal in die huishouding by die begroting hou, verg baie dissipline.
Betaling vir goedere en dienste

'n Mens kan kontant of krediet gebruik om vir goedere en dienste te betaal. Daar is voordele en nadele verbonde aan albei hierdie betalingsmetodes. Kredietfasiliteite laat verbruikers toe om goedere aan te koop wat hulle nie gewoonlik sou kon bekostig nie. Die koste van krediet kan egter hoog wees.
Verbruikers kan kies uit 'n reeks bankdienste en rekeninge. Banke vra 'n fooi vir hul dienste en dit is belangrik om te weet hoe om hierdie koste tot 'n minimum te beperk. Tegnologie soos die Internet, OTM's, kredietkaarte en debietkaarte maak dit makliker om geld uit te gee. Omdat 'n mens geld nou makliker kan bestee beteken dit dat verbruikers meer gedissiplineerd moet wees en by hul begrotings moet hou. 
Verbruikersregte

Die Nasionale Kredietwet spesifiseer verbruikers se regte wanneer hulle kredietooreenkomste aangaan, ontmoedig kredietverskaffers om geld op 'n roekelose manier uit te leen en plaas 'n beperking op die rente wat gevra kan word op mikrolenings. Die Wet op Verbruikersbeskerming gee nuwe verbruikersregte. Buiten hierdie wetgewing is daar ook verskeie verbruikersorganisasies wat verbruikerskwessies aanspreek. Dit is belangrik dat verbruikers hul regte ken en ook weet wat die korrekte kanale is om te volg indien hulle 'n klag wil indien oor 'n produk of diens. Verbruikers kan regstappe doen of by verbruikersforums in die media, verskeie professionele liggame of die ombudsmanne vir sekere bedrywe aanklop indien hul klagtes nie suksesvol aangespreek is deur die handelaar of verskaffer van die produk of diens nie. 
HOOFSTUK 2: VOEDSEL EN VOEDING
Eenheid 1: Voedingstowwe

Ons het omtrent veertig voedingstowwe in verskillende hoeveelhede nodig vir energie, groei, die instandhouding en herstel van liggaamsweefsel, en om gesond te bly. Die funksies, bronne, tekort en oormaat van: proteïne, koolhidrate, lipiede, water, minerale: kalsium, fosfor, magnesium, natrium, kalium, jodium, yster, fluoried, sink en mangaan; en vitamiene: wateroplosbaar: vitamien C,     vitamien B kompleks (tiamien, riboflavien, niasien, foliensuur, kobalamien), vetoplosbaar: vitamiene A, D, E en K.

Eenheid 2: Dieetkundige behoeftes van verskillende verbruikersgroepe

Elke persoon se behoeftes ten opsigte van voedingstowwe en energie verander oor die loop van sy of haar leeftyd. Daar word gekyk na die dieetkundige behoeftes van die volgende verskillende verbruikersgroepe van verskillende ouderdomme:

· Swanger vroue


· Lakterende ma’s

· Baba

· Kleuters

· Jong kinders

· Jong volwassenes

· Volwassenes

· Bejaardes

· Persone wat siek of besig is om te herstel na siekte

· Individuele energiebehoeftes

Die twee hooffaktore wat ‘n rol speel in individuele energiebehoeftes:

· Basale meaboliese tempo

· Tempo van fisiese aktiwiteit

Eenheid 3: Interpretasie van dieetkundige inligting

· Verwysingstabelle vir dieetkundige inname

· Voedselsamestellingstabelle van die Mediese Navorsingsraad

Eenheid 4: Voedselfortifikasie

· Voedselfortifikasie is die byvoeging van vitamiene en minerale by spesifieke voedselsoorte

· Voedsel word gefortifiseer om te verseker dat dit voldoen aan die minimum dieetkundige vereistes van verbruikers

· Die Nasionale Voedselverbruikopname

Eenheid 5: Voedselkontaminasie

· Oorsake van voedselkontaminasie: Mikrobiologiese kontaminasie, fisiese kontaminasie en chemiese kontaminasie

· Maatreëls om voedselkontaminasie te beheer

· Voedselvergiftiging: Simptome, oorsake en behandeling

HOOFSTUK 3: DIE ELEMENTE EN BEGINSELS VAN ONTWERP

	Eenhede
	Inhoud

	Kleurteorie
	· Terminologie, eienskappe, klassifikasie en kenmerke
· Die kleurwiel
· Kleurkombinasies

	Elemente en beginsels van ontwerp
	· Elemente van ontwerp

· Lyn

· Fatsoen

· Vorm

· Ruimte

· Tekstuur

· Kleur

· Beginsels van ontwerp

· Proporsie

· Balans

· Ritme

· Klem

· Harmonie



	Die toepassing van elemente en beginsels van ontwerp: Die keuse van klere
	· Gebruik elemente en beginsels van ontwerp om die verlangde effek te verkry wanneer klere gekies word
· Pas kennis toe wanneer verbruikers raad gegee word oor die koop van klere

	Die toepassing van elemente en beginsels van ontwerp: Binnenshuise ontwerp
	· Gebruik elemente en beginsels van ontwerp om die verlangde effek in binnenshuise ontwerp te verkry
· Gee raad aan verbruikers wat probleemareas in hul binnenshuise ontwerp ervaar


HOOFSTUK 4: TEKSTIELVESELS EN TEKSTIELSTOWWE

Tegnieke vir die maak van tekstielstowwe

	Weef (gebruik skering- en inslagdrade)
	· Gewone weef: 'n Eenvoudige weef met een onder en een bo-oor
· Satyn- en glanssatynweef: 'n Klomp los drade op die oppervlak van die tekstielstof 
· Keperweef: Word styf geweef om diagonale lyne te skep
· Dobbieweef: Skep 'n klein ontwerp op tekstielstof
· Jacquard-weef: Word styf geweef om komplekse veelkleurige ontwerpe te skep
· Poolbinding (sny en maak lussies): Enkelweef waar lussies van drade ineengevleg word


	Brei (gemaak met 'n enkele aaneenlopende draad)
	· Skeringbrei: Stewige weefwerk, die drade loop vertikaal op teen die tekstielstof
· Inslagbrei: Weefwerk wat kan rek, die drade vorm horisontale lussies


	Gebinde (nie geweef nie) tekstielstowwe (vesels word saamgepers om tekstielstof te vorm)

	· Die vesels word bymekaar gehou met harpuisgom, naald-ponswerk of steekverbindings



Eienskappe van tekstielstowwe

	Visuele en taktiele eienskappe (hoe tekstielstowwe lyk en voel)

	· Drapeergehalte: Hoe tekstielstowwe hang en vou
· Kleurvastheid: Of die tekstielstowwe se kleurpigment uitwas tydens die wasproses 

	Duursaamheid (slytbestand)
	· Sterkte: Hoe ver die tekstielstof gerek kan word voor dit breek
· Slytweerstand: Hoeveel gevryf die tekstielstof kan weerstaan
· Frummeling: Klein donsballetjies wat op die oppervlakke van die tekstielstof vorm
· Sonligbestandheid: Of die tekstielstof sonlig oor 'n lang tydperk kan weerstaan


	Gemak (hoe dit teen jou vel voel)
	· Elastisiteit: Hoe goed drade terugspring na hul oorspronklike lengte nadat hulle gerek is
· Dimensionele stabiliteit: Hoe goed tekstielstowwe hul vorm behou nadat dit gewas is
· Absorpsievermoë: Die kapasiteit om vog te behou
· Hittegeleiding: Die vermoë om hitte deur die tekstielstof deur te laat
· Hitteretensie: Bied weerstand teen hitte wat deur tekstielstowwe wil beweeg

	Instandhouding (hoe dit versorg moet word)
	· Krimptraagheid: Sal die tekstielstowwe krimp gedurende die wasproses?
· Reaksie op water en chemikalieë en prosedures vir skoonmaak: Is die tekstielstowwe sterk of swak wanneer dit nat is, deur watter chemikalieë kan dit beskadig word, ens.
· Reaksie op hitte: Kan die tekstielstowwe hoë temperature weerstaan?
· Vlekbestandheid en vlekvrylating: Laat die tekstielstowwe vuiligheid en vlekke maklik vry?
· Kreukeltraagheid: Kreukel die tekstielstowwe?



Afwerkings van tekstielstowwe 

	Afwerkings wat die voorkoms van die tekstielstowwe kan verander (verander hoe die tekstielstowwe lyk)
	· Kalandering: Maak tekstielstowwe glad en gee dit 'n glans
· Bosselering: Skep 'n verhewe patroon
· Sanforisering: Voorkom krimping
· Merserisering: Gee 'n gladde oppervlak, effense skynsel en voorkom krimping


	Afwerkings wat die tekstuur van die tekstielstowwe sal verander asook hoe dit sal hanteer of drapeer (verander hoe die tekstielstowwe voel)

	· Stysel: Maak tekstielstowwe styf en laat tekstielstowwe van 'n swak gehalte beter voorkom
· Pluising en borseling: Skep 'n donsige, harige oppervlak

	Afwerkings wat die prestasie van tekstielstowwe verander (verander hoe tekstielstowwe reageer op invloede van buite)


	· Brandtrae afwerking: Tekstielstowwe slaan nie maklik aan die brand nie
· Statiese beheer: Tekstielstowwe klou nie aan die liggaam vas nie
· Afwerkings wat bestand is teen vlekke en vuilheid: Tekstielstowwe absorbeer nie vlekke of vuiligheid nie
· Anti-bakteriese afwerking: Tekstielstowwe voorkom die groei van mikro-organismes
· Waterbestande en waterwerende afwerking: Tekstielstowwe absorbeer nie water nie of laat water daarvan afrol
· Kreukeltrae afwerking: Tekstielstowwe kreukel nie
· Drupdroog-afwerking: Tekstielstowwe hoef nie gestryk te word nadat dit versigtig drooggemaak is nie



HOOFSTUK 5: BEHUISING EN INTERIEURS

In hierdie hoofstuk het jy geleer oor ruimtebeplanning, die keuse van meubels en kriteria om te gebruik wanneer meubels gekoop word.  
Ruimtebeplanning

Ruimtebeplanning vir die huis begin met 'n huisplan. Spesifieke simbole word gebruik om basiese strukture en ander kenmerke op hierdie plan aan te dui. Vloerplanne is tekeninge van al die vertrekke van 'n huis. Daar is twee verskillende soorte vloerplanne wat gebruik kan word, na gelang van die behoeftes van die mense wat in die huis gaan woon. Oop vloerplanne en geslote vloerplanne het beide sekere voordele en nadele. Vloerplanne word in drie basiese sones verdeel: ontspanningsareas, sosiale areas en werkareas. Elke area het verskillende funksies en die verkeerspatrone verskil van area tot area. Verkeerspatrone behoort beoordeel te word volgens toeganklikheid en veiligheid. Verkeerspatrone het 'n invloed op die aankoop van meubels, wat nooit die verkeersvloei in 'n vertrek moet blokkeer nie. Die oriëntering van 'n vertrek verwys na die rigting waarin die vertrek front.  Dit het 'n invloed op hoeveel natuurlike lig die vertrek kry.

Sommige mense moet 'n huisplan kies uit bestaande planne. Hulle behoort 'n lys te maak van die kriteria wat vir hulle belangrik is. Faktore om in ag te neem wanneer bestaande huisplanne beoordeel word, sluit die volgende in: die behoeftes en voorkeure van die mense wat in die huis gaan woon, sonering, verkeerspatrone, die grootte van vertrekke en die soort vloerplan, ekonomiese oorwegings, die beskikbare pakplek, oriëntering, buigsaamheid en opsies vir die toekoms. Funksionaliteit, toeganklikheid en veiligheid is belangrike eienskappe van 'n huis. Ten einde te kan evalueer of 'n vloerplan funksioneel, toeganklik en veilig is, moet ons die ruimtebeplanning in die drie hoofareas van die huis beoordeel: die werkareas, ontspanningsareas en sosiale areas. Planne vir die rangskikking van meubels wys hoe om meubels op 'n funksionele manier te rangskik terwyl die estetiese trefkrag van die vertrek verseker word. Planne vir pakplek en beligting is ook baie belangrike aspekte om te verseker dat die huis funksioneel en veilig is. 
Die keuse van meubels

Wanneer meubels gekies word, behoort die eienskappe van die verskillende materiale waarvan dit gemaak word, in ag geneem te word. Verskillende materiale soos hout, metaal, glas, plastiek, bamboes en rottang word gebruik om verskillende meubelstukke te vervaardig. Gestoffeerde meubels is baie gemakliker.
Beoordelingskriteria om te gebruik wanneer meubels gekoop word

Ons het gekyk na die sewe beoordelingkriteria om te gebruik wanneer meubels gekoop word. Geskiktheid vir 'n spesifieke behoefte of funksie is een van die belangrike kriteria omdat funksionele meubels meer gereeld gebruik sal word as meubels wat nie vir hul doel geskik is nie. Estetiese waarde, ekonomie en duursaamheid behoort ook in ag geneem te word. Menslike faktore soos ergonomie en universele ontwerp speel 'n groot rol. Meubels behoort gemaklik te wees maar behoort ook die liggaam te ondersteun. Verbruikers is deesdae baie meer bewus van die belangrikheid om meubels te koop by vervaardigers wat omgewingsverantwoordelik is. Verbruikers het ook sekere verantwoordelikhede voor en na 'n item aangekoop is.  

HOOFSTUK 6: ENTREPRENEURSKAP

Waaroor gaan entrepreneurskap?

Entrepreneurskap gaan daaroor om jou eie besigheid te begin en wins te maak. 'n Suksesvolle sake-idee behoort iets te wees waaroor jy geesdriftig is. 
Produk en produkspesifikasie

Jou produk moet anders wees as jou mededingers se produkte. Die persone aan wie jy jou produkte sal verkoop (jou teikenmark) moet gewillig en in staat wees om die vasgestelde prys vir jou produk te betaal. Jy moet ook die kapasiteit hê om elke week produkte te maak en genoeg te verkoop om wins te maak. 'n Produkspesifikasie sal die presiese besonderhede van die produk gee en hoe dit gemaak sal word. 'n SWOT-ontleding (Strengths, Weaknesses, Opportunities, Threats) van die sake-idee sal vir jou 'n idee gee of dit moontlik is om van hierdie onderneming 'n sukses te maak. 
Wat gebeur nadat jy ‘n idee gekry het?

Op hierdie tydstip is al wat jy het 'n idee. Jy gaan geld, voorraad, toerusting, pakplek en tyd nodig hê om met produksie te kan begin. Jou idee sal getoets moet word en jy sal 'n steekproef op 'n toetsgroep uit jou teikenmark moet doen. 'n Behoefte-ontleding (deur gebruik te maak van meningspeilings, vraelyste, waarnemings of persoonlike onderhoude) sal help om jou produk te verfyn sodat dit aan die behoeftes van jou teikenmark voldoen.
Hoe werk bemarking?

Bemarking is die proses waardeur jy jou produk by die teikenmark kry. Die mengsel van produk, prys, plek en promosie moet egter in 'n strategie omskep word. Die bemarkingstrategie is 'n breedvoerige plan oor hoe jy jou produkte of besigheid sal bemark. Bemarking fokus daarop om die produk, prys, plek en promosie te kombineer. Deur die kernbeginsels van bemarking te volg, sal dit help om te verhoed dat die produk 'n afname toon namate dit deur die verskillende fases van sy lewensiklus beweeg. 
Produksiekoste

Dit help nie dat jy 'n uitstekende produk het as die koste om daardie produk te maak nie baie versigtig beheer word nie. Die vaste koste bly elke maand dieselfde, maar die veranderlike koste verskil na gelang van die aantal produkte wat gemaak word. Deur die winsdrempel te bereken sal dit jou in staat stel om te sien presies hoeveel vervaardig en verkoop moet word om al die uitgawes van die besigheid te dek. Die winsdrempel sal jou ook help om vas te stel of jy genoeg tyd het om die regte aantal produkte te vervaardig en te verkoop om wins te maak.

HOOFSTUK 7: DIE TEORIE VAN PRAKTIESE WERK IN VERBRUIKERSTUDIES
Eenheid 1: Voedselproduksie

Jy het geleer hoe om gevorderde kooktoerusting te gebruik, asook verskillende tegnieke en eienskappe van suksesvolle suurdeeg-, chouxdeeg- en broskorsgebak. Jy het geleer van weggooibare papier- en plastiekprodukte vir verpakking en berging. Jy het van verskillende soorte koek en koekies geleer, en hoe om blatjang en konfyt te maak. Jy het verskillende tegnieke bestudeer om te gebruik wanneer jy met eiers en suiwelprodukte kosmaak. Jy het die kriteria vir gehalte produkte bestudeer.

Eenheid 2 en Eenheid 3: Kleding- en sagtemeublementproduksie

Jy het geleer hoe om ‘n kommersiële patroon te kies, liggaamsmates te neem en patrone aan te pas. Jy het geoefen om ‘n omkapmasjien te gebruik, te bedraad en te versorg. Kledingsopsie: Jy het verskillende konstruksietegnieke gebruik om langbroeke te maak. Sagte meublementopsie: Jy het geleer watter materiale om vir gordyne en kussings te gebruik en hoe om vensters te meet vir gordyne. Jy het van gordyn-borande en gordynbande geleer en om die hoeveelheid materiaal te bereken wat vir gordyne nodig is. Jy het klein gordyne en kussingoortreksels gemaak.

Eenheid 4: Breiwerk- en hekelwerkproduksie

Jy het geleer om verskillende soorte breipenne te gebruik en hoe om kabel- en kantpatrone te lees. Jy het die terminologie en afkortings van patrone geleer. Jy het geoefen om vier penne te gebruik en ‘n hoed met ‘n kabelpatroon en ‘n hoed met ‘n kantpatroon gemaak. Jy het hekelsteke bestudeer en geleer hoe om gare te las, te vermeerder, te verminder en af te heg. Jy het geleeer hoe om ‘n hekelpatroon te lees en het ‘n hoed gehekel.

Eenheid 5: Laslapkwiltwerk met die hand

Jy het van vierblok- en negeblokontwerpe geleer. Jy het tegnieke geleer vir sny- en stikwerk wanneer blokke gebruik word. Jy het geleer hoe om materiale, watteersel en ‘n kleurskema vir laslapwerk te kies. Jy het negeblokontwerpe en dollaslapwerk gebruik.

Eenheid 6: Vereistes vir die maak van gehalte produkte vir kleinskaalse produksie

Gehalteprodukte moet gepas wees vir die teikenmark. Die ontwerp en materiaal of garing moet geskik wees vir die produk. Oorweeg kwaliteit en mode wanneer jy grondstowwe koop. Gebruik die korrekte mate sodat die produk reg pas. Die kwaliteit van die konstruksietegnieke wat vir produksie gebruik word moet in elke stadium nagegaan word. Die produk moet duursaam en maklik wees om te versorg. Kies verpakking volgens kriteria.

